Иже во стыхъ oтца нашегw iwанна� архiепископа кwнстантiнопольскагw, златоустагw


 слово wгласительное 


во стый и свэтоносный день преславнагw 


и спсительнагw хрта бга нашегw воскрнiя





Аще кто блгочестивъ и бголюбивъ, да насладится сегw добрагw и свэтлагw торжества. аще кто рабъ блгоразумный, да внидетъ радуяся въ радость гда своегw. аще кто потрудися постяся, да воспрiиметъ нынэ динарiй. аще кто t первагw часа дэлалъ eсть, да прiиметъ днесь првдный долгъ. аще кто по третiемъ часэ прiиде, благодаря да празднуетъ. аще кто по шестомъ часэ достиже, ничтоже да сумнится, ибо ничимже tтщетэвается. аще кто лишися и девятагw часа, да приступитъ, ничтоже сумняся, ничтоже бояся. аще кто точiю достиже и во eдинонадесятый часъ, да не uстрашится замедленiя: любочестивъ бо сый влдка, прiемлетъ послэдняго zкоже и перваго: uпокоеваетъ во eдинонадесятый часъ пришедшаго, zкоже дэлавшаго t первагw часа. и послэдняго милуетъ, и первому uгождаетъ, и oному даетъ, и сему дарствуетъ, и дэла прiемлетъ, и намэренiе цэлуетъ, и дэянiе почитаетъ, и предложенiе хвалитъ. 


Темже uбw внидите вси въ радость гда своегw: и первiи и вторiи, мзду прiимите. богатiи и uбозiи, другъ со другомъ ликуйте. воздержницы и лэнивiи, днесь почтите. постившiися и непостившiися, возвеселитеся днесь. 


Трапеза исполнена, насладитеся вси. тэлецъ uпитанный, никтоже да изыдетъ алчай: вси насладитеся пира вэры: вси воспрiимите богатство блгости. 


Никтоже да рыдаетъ uбожества, zвися во oбщее цртво. 


Никтоже да плачется прегрэшенiй, прощенiе бо t гроба возсiя. 


Никтоже да uбоится смерти, свободи бо насъ спсова смерть. uгаси ю, иже t нея держимый. плэни ада, сошедый во адъ. wгорчи eгw вкусивша плоти eгw. 


И сiе предпрiемый исаiя возопи: адъ, глголетъ, wгорчися, срэтъ тя долэ. wгорчися, ибо uпразднися. wгорчися, ибо поруганъ бысть. wгорчися, ибо uмертвися. wгорчися, ибо низложися. wгорчися, ибо связася. прiятъ тэло, и бгу приразися. прiятъ землю, и срэтъ нбо. прiятъ eже видяше, и впаде во eже не видяше.


Гдэ твое, смерте, жало; гдэ твоя, аде, побэда;


Воскресе хртосъ, и ты низверглся eси.


Воскресе хртосъ, и падоша демwни.


Воскресе хртосъ, и жизнь жительствуетъ.


Воскресе хртосъ, и мертвiи ни eдинъ во гробэ: хротсъ бо воставъ t мертвыхъ, начатокъ uмершихъ бысть.


Тому слава и держава, во вэки вэкwвъ. Аминь.


